
	1.
	ՀՀ ֆինանսների նախարարություն
10.07.2013թ. N1/6.2-5/9678-13

	1. Նախագծի 1-ին կետի 3-րդ ենթակետով նախատեսվում է ուժը կորցրած ճանաչել Հայաս​​​տանի Հանրապետության կառավարության 2002 թվականի ապրիլի 1-ի «Որոշ ապրան​ք​​​​ների արտադրության և շրջանառության ֆիզիկական ծավալների ու գների վերա​բեր​​յալ հաշվետվությունները հարկային մարմիններ ներկայացնելու կարգը հաստատելու մասին» թիվ 299 որոշմամբ հաստատված թիվ 1 հավելվածի 6-րդ կետը` նպատակ ունենալով վերացնել հարկային մարմնին ներկայացվող տեղեկությունների ճշգրտման ժամա​նակային սահմանափակումը:

Վերոնշյալի կապակցությամբ, հայտնում ենք, որ առաջարկը բովանդակային առու​մով ընդունելի է, սակայն հնարավոր տարընթերցումներից ու երկիմաստ մեկնաբանություն​նե​րից խուսափելու նկատառումներով, առաջարկում ենք որոշմամբ հաստատված թիվ 1 հավել​վածի 6-րդ կետը ուժը կորցրած ճանա​​​չելու փոխարեն վերախմբագրել այն` սահ​մա​նե​լով, որ հարկ վճարողները հարկային մարմնին ներկայացված տեղեկությունները կարող են ճշգրտել օրենսդրությամբ սահմանված ընդհանուր կարգով:


	Ընդունվել է 
	Կարգի 6-րդ կետով նախատեսվել է, որ հարկ վճարողները հաշվետվությունները ներկայացնելուց հետո կարող են ներկայացնել նաև ճշտված հաշվետվություններ

	
	
	Հաշվի առնելով այն հանգամանքը, որ ներկայումս գործող կարգը ենթադրում է, որ հարկային մարմնին պետք է տեղեկություններ ներկայացվեն նաև ապրանքների (արտադ​րանքների) կորուստների մեծության վերաբերյալ, ինչպես նաև այն, որ կորստի մեծու​թյան վերա​բերյալ տեղեկատ​վու​թյունը հնարավորություն է ընձեռում բացահայտել ապրանք​ների (արտադրանքների) վերջնական մնացորդների հաշվարկային ու փաստացի մեծու​թյունների միջև հնարավոր տարբերությունների պատճառը` առաջարկում ենք նախա​գծով հաստատվող հաշվետվության ձևում պահպանել կորուստների մեծության վերաբերյալ տեղե​կատվություն ներկայացնելու հնարավորությունը և հաշվետվության լրացման մեթո​դա​կան ցուցումներում հստակեցնել կորուստների վերաբերյալ տեղեկատվության բացա​հայտ​ման մեթոդաբանությունը:
	Ընդունվել է 
	Նախագծով հաստատվող հաշվետվության ձևը լրացվել է  անհրաժեշտ տեղեկատվության լրացման սյունակներով:

	
	
	Միաժամանակ, հաշվի առնելով այն հանգամանքը, որ նախագծով նախատեսվում է Հայաստանի Հանրապետության կառավարության 2002 թվականի ապրիլի 1-ի թիվ 299 որոշման մեջ կատարել ինչպես լրացումներ, այնպես էլ փոփոխություններ` առաջարկում ենք նախագծի վերնագիրը համապատասխանեցնել դրա բովանդակությանը:
	Ընդունվել է
	Նախագծում կատարվել է համապատասխան փոփոխությունը

	2.
	ՀՀ աշխատանքի և սոցիալական հարցերի նախարարություն

16.07.2013թ. NԱԱ/ՀՄ-2-2/5236-13

	Որոշման նախագծի վերաբերյալ առաջարկություններ և առարկություններ չկան
	Ընդունվել է ի գիտություն
	

	3.
	ՀՀ բնապահպանության նախարարություն
15.07.2013թ. N1/01.2/11101-13

	Որոշման նախագծի վերաբերյալ առաջարկություններ և առարկություններ չկան
	Ընդունվել է ի գիտություն
	

	4.
	ՀՀ առողջապահության նախարարություն

13.07.2013թ. NԴԴ/04/7886-13

	Որոշման նախագծի վերաբերյալ առաջարկություններ և առարկություններ չկան
	Ընդունվել է ի գիտություն
	

	5.
	ՀՀ էկոնոմիկայի նախարարություն

19.07.2013թ. 
N 01/10.2.2/4079-13
	Որոշման նախագծի վերաբերյալ կոնկրետ առաջարկություններ չկան:

Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա նախատեսվում է բացասական ազդեցություն` հաշվի առնելով այն հանգամանքը, որ Նախագծով սահմանվում է այն ապրանքատեսակների ցանկի ընդլայնում, որոնց արտադրության, շրջանառության ֆիզիկական ծավալների եվ գների (այդ թվում` միջին) վերաբերյալ հարկ վճարողները հաշվետվություններ են ներկայացնում, ինչը ենթադրում է լրացուցիչ հաշվետվողականության պահանջ և վարչարարության ավելացում: Վերջինս բացասաբար կանդրադառնա նաև «Գործարարությամբ զբաղվելը» համաթվի «Հարկերի վճարում» ցուցիչի վրա` ավելացնելով հաշվետվությունների քանակը և դրանց լրացման և ներկայացման համար պահանջվող ժամանակը և ծախսերը:
	Ընդունվել է ի գիտություն
    1. ՀՀ կառավարության 10.01.2013թ. N70-Ն որոշման N1 հավելվածով հաստատված ՀՀ կառավարության 2013թ. գործունեության միջոցառումների ծրագրի 123-րդ կետով որպես նշված միջացառման ակնկալվող արդյունք սահմանված է, որ որոշմամբ հնարավոր կլինի ստանալ և վերլուծությունների նպատակով օգտագործել առանձին արտադրատեսակների արտադրության և իրացման, ապրանքների ներմուծման ու իրացման մասին տեղեկություններ: Արտադրատեսակների արտադրության և իրացման, ապրանքների ներմուծման ու իրացման մասին ստացված տեղեկությունները հնարավորություն կտան հարկային մարմնին իրականացնելու պատշաճ հսկողություն այդ ապրանքատեսակների, արտադրատեսակների արտադրության, ներմուծման և իրացման նկատմամբ: Ներկայացված նախագիծը մշակված է ՀՀ կառավարության 2013թ. գործունեության ծրագրով նախատեսված միջոցառման ակնկալվող արդյունքն ապահովելու համար 
    2. Ներկայացված նախագծով հիմնականում տեղի է ունեցել պահանջվող տեղեկատվության համապատասխանեցում ՀՀ կառավարության 2013 թվականի փետրվարի 7-ի «Մի շարք դասակարգիչներ հաստատելու մասին» N141-Ն որոշմամբ հաստատված արտադրանքի դասակարգումն ըստ գործունեության տեսակների ՀՀ դասակարգչին (ԱԴԳՏ), իսկ ներմուծված ապրանքատեսակների մասով` ըստ Արտաքին տնտեսական գործունեության ապրանքային անվանացանկին (ԱՏԳ ԱԱ): Արդյունքում ներկայումս պահանջվող խոշորացված ապրանքախմբերը տարանջատվել են ենթադասերի ու ենթակարգերի, ինչը մի կողմից հարկ վճարողի համար ավելի դյուրին կդարձնի հաշվետվության լրացումը, մյուս կողմից հարկային մարմնի համար կստեղծի վերլուծությունների կոնկրետ և հասցեական բազա: 
       3. Ներկայումս հաշվետվություն ներկայացնող արտադրող-իրացնողները հաշվետվությունը լրացնում են ըստ ԱՏԳ ԱԱ ծածկագրերի, ինչը երբեմն ստեղծում է անորոշ իրավիճակներ արտադրատեսակը ապրաքատեսակի ծածկագրին դասելու և հաշվետվությունները լրացնելու առումով: Նախագծով հստակ սահմանվել է, որ արտադրող-իրացնողները լրացնում են ըստ  որոշման N2 և N3 հավելվածներով սահմանված արտադրատեսակների (այդ թվում` օգտակար հանածոների) արտադրության (այդ թվում` արդյունահանման) մասով հաշվետվությունը լրացվում է ըստ արտադրատեսակների ԱԴԳՏ ծածկագրերի, իսկ ներմուծող-իրացնողները ըստ ԱՏԳ ԱԱ ծածկագրերի:

      4. արտադրատեսակների և ապրանքատեսակների անվանումները համապատասխանեցվել են գործող ԱԴԳՏ-ին և ԱՏԳ ԱԱ-ին, համալրելով նոր արտադրատեսակներով ու ապրանքատեսակ-ներով, ինչը պայմանավորված է առանձին ապրանքատեսակներ արտադրող-իրացնողների և ներմուծող-իրացնողների նկատմամբ հարկային հսկողության արդյունավետության բարձրացմամբ, հարկային մարմնում անհրաժեշտ վերլուծությունների իրականացման և ռիսկերի բացահայտման մեխանիզմների կատարելա-գործմամբ: Դրա արդյունքում հարկային մարմնի վարչարարությունը և հսկողական գործողությունները կլինեն առավել հասցեական, ոչ ռիսկային սուբյեկտներին զերծ պահելով վարչարարությունից, ինչը կարծում ենք, դրական կանդրադառնա «Գործարարությամբ զբաղվելը» համաթվի առումով:

	6.
	ՀՀ արդարադատության նախարարություն


29.07.2013թ. N01/4363-13
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2002 թվականի ապրիլի 1-ի N 299 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ


	
	
	       1. Նախագիծը համապատասխանում է Հայաստանի Հանրապետության Սահմանադրությանը:

	Ընդունվել է ի գիտություն
	

	
	
	        2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող հավելված 1-ից «կազմակերպաիրավական» բառն անհրաժեշտ է հանել՝ նկատի ունենալով ՀՀ քաղաքացիական օրենսգրքի 58-րդ հոդվածի 1-ին մասի պահանջները: Այդ առումով անհրաժեշտ է հաշվի առնել «Իրավական ակտերի մասին» ՀՀ օրենքի 14-րդ հոդվածի 2-րդ մասի պահանջները:


	Ընդունվել է
	Նախագծով հաստատվող հավելված 1-ից հանվել է «և կազմակերպաիրավական ձևը» բառերը

	
	
	         3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են:

  

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	
	6. Օրենսդրական տեխնիկայի կանոնները մասամբ պահպանված չեն: Այսպես`


1/ նախագծի վերնագրից անհրաժեշտ է հանել «ԵՎ ԼՐԱՑՈՒՄՆԵՐ», իսկ 1-ին կետից՝ «և լրացումները» բառերը, քանի որ նախագծի տեքստում որևէ լրացում նախատեսված չէ,


	Ընդունվել է
	Նախագծի վերնագրից հանվել է «ԵՎ ԼՐԱՑՈՒՄՆԵՐ», իսկ 1-ին կետից՝ «և լրացումները» բառերը:

	
	
	         2/ նախագծի նախաբանում անհրաժեշտ է հղում կատարել «Հարկերի մասին» Հայաստանի Հանրապետության օրենքի 20-րդ հոդվածի 5-րդ մասին, որով ՀՀ կառավարությունը լիազորվել է ընդունելու Հայաստանի Հանրապետության կառավարության 2002 թվականի ապրիլի 1-ի N 299  որոշումը: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի պահանջները,
	Ընդունվել է
	Նախաբանում առկա «Հարկերի մասին» Հայաստանի Հանրապետության օրենքի 20-րդ հոդվածին կատարված հղումը լրացվել է 5-րդ պարբերությանը, քանի որ «Իրավական ակտերի մասին» ՀՀ օրենքի 41-րդ հոդվածի 3-րդ մասի համաձայն` ՀՀ օրենքների հոդվածները բաժանվում են «մասեր» կոչվող միայն համարակալված պարբերությունների:

	
	
	
3/ նախագծի նախաբանում անհրաժեշտ է հղում կատարել նաև ՀՀ կառավարության 2012 թվականի փետրվարի 23-ի թիվ 195-Ն որոշմանը, քանի որ նախագծի հետ ներկայացված հիմնավորման համաձայն՝ նախագծի ընդունման անհրաժեշտությունը պայմանավորված է նաև նշված որոշման պահանջներով:
	Կարծում ենք, հղման կարիքը բացակայում է
	Նախագծի ընդունումը պայմանավորված է նաև ՀՀ կառավարության 23.02.2012թ. «ՀՀ ԿԱ ՊԵԿ հարկային վարչարարության 2012-2014 թվականների ռազմավարությունը հաստատելու մասին» N195-Ն որոշմամբ սահմանված 2-րդ և 3-րդ նպատակների իրականացման անհրաժեշտությամբ, սակայն N195-Ն որոշմամբ բացակայում է ուղղակի նշումը ներկայացված նախագծի վերաբերյալ:



	
	
	4/ նախագծի 1-ին կետի 4-րդ ենթակետից անհրաժեշտ է հանել «հետևյալ բովանդակությամբ» բառերը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները,


	Ընդունվել է
	Նախագծի 1-ին կետի 4-րդ ենթակետից հանվել է «հետևյալ բովանդակությամբ» բառերը:

	
	
	5/ նախագծի 2-րդ կետում «հրապարակմանը» բառն անհրաժեշտ է փոխարինել «հրապարակման օրվան» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները,
	Ընդունվել է
	Նախագծով ընդհանրապես վերանայվել է ուժի մեջ մտնելու ժամկետը

	
	
	6/ նախագծով հաստատվող հավելված 2-ի «10.71» տողում գործածվում է «պիրոժնիներ» բառը: Այդ առումով հայտնում ենք, որ նախագծի տեքստում անհրաժեշտ է գործածել նշված բառի հայերեն համարժեք տարբերակը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
	Ընդունվել է ի գիտություն
«10.71» ծածկագրի «պիրոժնիներ» բառը սահմանված է ՀՀ կառավարության 2013 թվականի փետրվարի 7-ի «Մի շարք դասակարգիչներ հաստատելու մասին» N141-Ն որոշմամբ հաստատված արտադրանքի դասակարգումն ըստ գործունեության տեսակների ՀՀ դասակարգչով (ԱԴԳՏ), 
	

	
	
	7. Նախագիծն անհրաժեշտ է համապատասխանեցնել սույն եզրակացության 2-րդ և 6-րդ կետերին:


	Ընդունվել է
	Նախագիծը համապատասխանեց-վել է եզրակացության 2-րդ և 6-րդ կետերին:

